ADTEC JTM KAMPUS BATU PAHAT
JABATAN TENAGA MANUSIA
KEMENTERIAN SUMBER MANUSIA

Ruj Fail : ADTEC/BP/700-1/1( ) Tarikh : September 2025
PERKARA PELAKSANAAN DASAR TIADA TOLERANSI TERHADAP

GEJALA BULI DI ADTEC JTM KAMPUS BATU PAHAT, JOHOR
DARIPADA | Pengarah

SALINAN :
: 1. BPPL

Semua pelajar dan warga ADTEC JTM -
AERADE Kampus Batu Pahat, Johor 2. Fail Timbul
Dengan segala hormatnya perkara di atas adalah dirujuk
2. Adalah dimaklumkan bahawa Ibu Pejabat Jabatan Tenaga Manusia (JTM)

telah mengeluarkan dasar Tiada Toleransi Terhadap Gejala Buli Di ADTEC JTM
yang perlu dilaksanakan dan disebarkan kepada semua warga ADTEC JTM Kampus
Batu Pahat, Johor.

3. Sehubungan itu, bersama ini disertakan Pelaksanaan Dasar Tiada
Toleransi Terhadap Gejala Buli Di ADTEC JTM seperti di Lampiran 1. Kerjasama
dan komitmen semua pihak amat dihargai dalam memastikan keberkesanan
pelaksanaan dasar ini.

Sekian, terima kasih

"MALAYSIA MADANI"
“BERKHIDMAT UNTUK NEGARA”
“Pekerja Kesuma Bangsa“

Saya yang menjalankan amanah,




Ruj Fail: ADTEC/BP/700-1/1( )
PER : PELAKSANAAN DASAR TIADA TOLERANSI TERHADAP GEJALA BULI DI ADTEC JTM
KAMPUS BATU PAHAT, JOHOR

LAMPIRAN 1

PELAKSANAAN DASAR TIADA TOLERANSI TERHADAP GEJALA BULI
DI ADTEC JTM KAMPUS BATU PAHAT, JOHOR

Adalah dimaklumkan bahawa ADTEC JTM Kampus Batu Pahat, Johor memandang
serius isu buli dalam apa jua bentuk, sama ada secara fizikal, lisan, psikologi, siber
atau sosial. Sehubungan dengan itu, peringatan ini dikeluarkan sebagai langkah
pencegahan dan tindakan tegas terhadap sebarang perlakuan buli dalam kalangan
pelajar ADTEC JTM Kampus Batu Pahat, Johor

1. DEFINISI BULI

Buli merujuk kepada sebarang perlakuan agresif yang dilakukan secara berulang
oleh individu atau kumpulan yang bertujuan menyakitkan, mengancam, memalukan
atau menakut-nakutkan orang lain. Ini termasuk tetapi tidak terhad kepada:

o Buli fizikal: Memukul, menendang, menolak, mencederakan

« Buli lisan: Mengejek, memaki, mengugut

« Buli psikologi/emosi: Mengasingkan, menyebar fithah, memperlekehkan

« Buli siber: Menghantar mesej yang menyakitkan hati melalui media sosial,
mesej teks atau e-mel.

2. DASAR TIADA TOLERANSI

Pihak ADTEC JTM Kampus Batu Pahat, Johor mengamalkan dasar tiada toleransi
terhadap sebarang bentuk buli. Semua kes akan disiasat dengan teliti dan tindakan
sewajarnya akan diambil.

3. TINDAKAN YANG AKAN DIAMBIL

Sekiranya seseorang pelajar didapati terlibat dalam perbuatan buli, tindakan disiplin
boleh dikenakan seperti berikut :

3.1 Tindakan tatatertib tegas terhadap pelajar yang terbabit dengan gejala buli
dengan hukuman DISINGKIRKAN dari institut jika didapati bersalah mengikut



peraturan sedia ada (rujuk Buku Peraturan Tatatertib Pelajar ILJTM 2024
Bahagian lll (A) Klausa 14 — Mendera / Ragging); dan

3.2 Semua kes buli akan dilaporkan segera kepada pihak pengurusan tertinggi
institut dan Ibu Pejabat Jabatan Tenaga Manusia.

4. SALURAN ADUAN
Sebarang aduan berkaitan kes buli boleh disalurkan kepada:

o Ketua Jabatan

o Ketua Bahagian atau pengajar bengkel
« Warden

« Kaunselor

« Bahagian BPPL

« Atau melalui kotak aduan di BPPL

**|dentiti pengadu akan dirahsiakan dan dilindungi sepenuhnya.

5. TANGGUNGJAWAB SEMUA
Semua pelajar ADTEC JTM Kampus Batu Pahat, Johor bertanggungjawab untuk:

« Tidak terlibat dalam sebarang bentuk buli.

o Melaporkan kejadian buli yang disaksikan atau dialami.

o Tidak menjadi pemerhati pasif.

« Membantu mewujudkan persekitaran yang selamat dan harmoni.

Dasar ini berkuat kuasa serta-merta. Diharapkan semua pelajar dapat memberi
kerjasama penuh dalam usaha membanteras buli dan mewujudkan persekitaran
yang positif dan selamat untuk semua.

“JTM Bebas Buli: Keselamatan & Kesejahteraan Pelajar Keutamaan Kita”

Pengurusan ADTEC JTM Kampus Batu Pahat, Johor
2 September 2025



